საკონკურსო დოკუმენტაცია, რომელსაც კონკურსის ორგანიზატორი წარუდგენს პოტენციურ მიმწოდებლებს საკონკურსო განაცხადების მოსამზადებლად და შპს “ყაზტრანსგაზ-თბილისისათვის” ფოლადის მილების შესყიდვაზე კონკურსში მონაწილეობის მისაღებად
წინამდებარე საკონკურსო დოკუმენტაცია შემუშავებულია შპს “ყაზტრანსგაზ-თბილისის” სპეციალური მმართველის 2014 წლის 10 აპრილის №15-დ ბრძანებით დამტკიცებული “შპს “ყაზტრანსგაზ-თბილისში” შესყიდვების დაგეგმისა და განხორციელების წესის შესახებ დებულების” საფუძველზე. აღნიშნულ დოკუმენტაციას კონკურსის ორგანიზატორი წარუდგენს პოტენციურ მიმწოდებლებს საკონკურსო განაცხადების მოსამზადებლად და შპს “ყაზტრანსგაზ-თბილისისათვის” ფოლადის მილების შესყიდვაზე კონკურსში მონაწილეობის მისაღებად.
1. ზოგადი დებულებები
1.1. წინამდებარე საკონკურსო დოკუმენტაცია შპს “ყაზტრანსგაზ-თბილისისათვის” ფოლადის მილების შესყიდვაზე კონკურსის ჩატარების შესახებ შემუშავებულია პოტენციური მიმწოდებლებისათვის კონკურსში მათი მონაწილეობის პირობების შესახებ სრული ინფორმაციის მიწოდების მიზნით.
1.2. კონკურსი ტარდება შპს “ყაზტრანსგაზ-თბილისისათვის” წინანმდებარე საკონკურსო დოკუმენტაციაში მითითებული ფოლადის მილების (შემდგომში - “საქონელი”) მიმწოდებლის გამოსავლენად.
1.3. კონკურსის ორგანიზატორია შპს “ყაზტრანსგაზ-თბილისი” (შემდგომში - “საზოგადოება”).
1.4. პოტენციურ მიმწოდებელს მოთხოვნისთანავე გადაეცემა საკონკურსო დოკუმენტაცია.
2. საქონელი
2.1. შესასყიდი საქონლის დასახელება და სავარაუდო რაოდენობა:
	№
	დასახელება, დიამეტრი, კედლის სისქე
	რაოდენობა, მეტრი
	მილის/მასალის “გოსტი”

	1
	ფოლადის მილი, დ-15*2,5
	57000
	ГОСТ10704-76/В20ГОСТ10705-80

	2
	ფოლადის მილი, დ-20*2,5
	95000
	ГОСТ10704-76/В20ГОСТ10705-80

	3
	ფოლადის მილი, დ-25*2,5
	20000
	ГОСТ10704-76/В20ГОСТ10705-80

	4
	ფოლადის მილი, დ-32*2,5
	23000
	ГОСТ10704-76/В20ГОСТ10705-80

	5
	ფოლადის მილი, დ-40*2,5
	10500
	ГОСТ10704-76/В20ГОСТ10705-80

	6
	ფოლადის მილი, დ-57*2,5
	14000
	ГОСТ10704-76/В20ГОСТ10705-80

	7
	ფოლადის მილი, დ-76*3
	21500
	ГОСТ10704-76/В20ГОСТ10705-80

	8
	ფოლადის მილი, დ-89*3
	3700
	ГОСТ10704-76/В20ГОСТ10705-80

	9
	ფოლადის მილი, დ-100*3
	3700
	ГОСТ10704-76/В20ГОСТ10705-80

	10
	ფოლადის მილი, დ-150*4
	2100
	ГОСТ10704-76/В20ГОСТ10705-80

	11
	ფოლადის მილი, დ-200*4.5
	1400
	ГОСТ10704-76/В20ГОСТ10705-80

	12
	ფოლადის მილი, დ-250*5.0
	300
	ГОСТ10704-76/В20ГОСТ10705-80


2.2. საქონლის მიწოდების ადგილი: საქართველო, ქ. თბილისი.
2.3. საქონლის მიწოდების ვადა: საზოგადოების მოთხოვნის საფუძველზე, მოთხოვნიდან 1 (ერთი) სამუშაო დღე.

3. საკვალიფიკაციო მოთხოვნები პოტენციური მიმწოდებელების მიმართ

3.1. შესყიდვაში მონაწილეობის მისაღებად პოტენციური მიმწოდებელი უნდა აკმაყოფილებდეს შემდეგ მოთხოვნებს:


ა) გააჩნდეს სამოქალაქო უფლებაუნარიანობა შესყიდვის შესახებ ხელშეკრულების გაფორმების მიზნით;


ბ) გააჩნდეს გამოცდილება, პროფესიული ცოდნა, რეპუტაცია შესასყიდი საქონლის შესაბამის ბაზარზე, აგრეთვე ფლობდეს ფინანსურ, მატერიალურ და შრომის რესურსებს შესყიდვის შესახებ ხელშეკრულებით გათვალისწინებული ვალდებულებების შესასრულებლად;


გ) იყოს გადახდისუნარიანი, არ იმყოფებოდეს ლიკვიდაციის რეჟიმში, მის ქონებაზე არ იყოს დადებული ყადაღა, მისი სამეურნეო-ფინანსური საქმიანობა არ იყოს შეჩერებული საქართველოს მოქმედი კანონმდებლობით დადგენილი წესით;


დ) არ უნდა გააჩნდეს ბიუჯეტის და/ან საკრედიტო დაწესებულების ვადამოსული დავალიანება;


ე) არ უნდა იყოს შეტანილი შესაბამისი სახელმწიფო ორგანოს მიერ წარმოებულ შესყიდვებში მონაწილე არაკეთილსინდისიერ პირთა რეესტრში (შავი სია) და არ არის გასული შესყიდვებში მონაწილეობის შეზღუდვის კანონმდებლობით განსაზღვრული ვადა;


ვ) მოქმედი კანონმდებლობითა და საზოგადოების მიერ განსაზღვრულ სხვა მოთხოვნებს.

3.2. პოტენციურმა მიმწოდებელმა საზოგადოებას უნდა წარუდგინოს წესდების, მოწმობების, ლიცენზიების, ცნობებისა და სხვა დოკუმენტების ასლები, რომლებიც ადასტურებენ მის შესაბამისობას საკვალიფიკაციო მოთხოვნებთან.
3.3. საზოგადოება უფლებამოსილია არ განიხილოს პოტენციური მიმწოდებლის განაცხადი, თუ მან არ წარადგინა საკვალიფიკაციო მოთხოვნებთან შესაბამისობის დამადასტურებელი დოკუმენტები ან წარადგინა საკვალიფიკაციო მოთხოვნებთან დაკავშირებული არასრული, არაზუსტი ან მცდარი ინფორმაცია.
3.4. კონკურსის მიმდინარეობისას საზოგადოება უფლებამოსილია განახორციელოს მონაწილეების წინასწარი საკვალიფიკაციო შერჩევა პოტენციური მიმწოდებლების საკონკურსო განაცხადებში მითითებული მონაცემების საზოგადოების საკვალიფიკაციო და სხვა მოთხოვნებთან შესაბამისობის დადგენის მიზნით. შეუსაბამობის გამოვლენის შემთხვევაში საზოგადოება უფლებამოსილია არ დაუშვას შეფასებაზე პოტენციური მიმწოდებელი.
4. პოტენციურ მიმწოდებელთა მიერ საკონკურსო განაცხადების წარდგენა,
საკონკურსო განაცხადების მოქმედების ვადა

4.1. პოტენციურმა მიმწოდებელმა, რომელმაც გამოხატა კონკურსში მონაწილეობის სურვილი, საკონკურსო დოკუმენტაციაში მითითებულ ვადაში უნდა წარუდგინოს საზოგადოებას საკონკურსო განაცხადი (დანართი №1) დალუქულ კონვერტში ამ საკონკურსო დოკუმენტაციის მოთხოვნათა შესაბამისად.
4.2. კონვერტი უნდა აკმაყოფილებდეს შემდეგ მოთხოვნებს:

ა) მისზე მითითებული უნდა იყოს პოტენციური მიმწოდებლის დასახელება და მისამართი;

ბ) იგი უნდა შეიცავდეს სიტყვებს: “შპს “ყაზტრანსგაზ-თბილისისათვის” ფოლადის მილების შესყიდვის კონკურსი”.

4.3. პოტენციური მიმწოდებლის მიერ წარმოდგენილი ყველა დოკუმენტი უნდა იყოს ორგანიზაციის ბეჭდით დამოწმებული (თუ იგი სარგებლობს ბეჭდით).

4.4. პოტენციური მიმწოდებლების საკონკურსო განაცხადის ფასები უნდა იყოს გამოსახული ლარებში.
4.5. პოტენციური მიმწოდებლი, მის მიერ მომზადებულ საკონკურსო განაცხადს და მასთან დაკავშირებულ მთელ კორესპონდენციას და დოკუმენტაციას, ადგენს და წარადგენს ქართულ ენაზე.

4.6. საკონკურსო განაცხადები წარედგინება კონკურსის ორგანიზატორს 2014 წლის 16 ივლისის 10:00 საათამდე (საკონკურსო განაცხადების წარდგენის საბოლოო ვადა) შემდეგ მისამართზე: ქ. თბილისი, ქავთარძის ქ. №21ა, შესყიდვების განყოფილება.
4.7. ყველა საკონკურსო განაცხადი, რომლებიც კონკურსის ორგანოზატორმა (მისმა უფლებამოსილმა პირმა) მიიღო საკონკურსო განაცხადების წარდგენის საბოლოო ვადის ამოწურვის შემდეგ, იქნება უარყოფილი, არ განიხილება, არ გაიხსნება და დაუბრუნდება მათ წარმდგენ პოტენციურ მიმწოდებლებს.
4.8. პოტენციური მიმწოდებელი კისრულობს ყველა ხარჯს, რომელიც დაკავშირებულია მისი საკონკურსო განაცხადის მომზადებასა და წარდგენასთან. საზოგადოებასა და საკონკურსო კომისიას არ ეკისრებათ ამ ხარჯების ანაზღაურების ვალდებულება, მიუხედავად კონკურსის ჩატარების სპეციფიკისა და შედეგებისა.
4.9. პოტენციური მიმწოდებელი ვალდებულია მიუთითოს თავის საკონკურსო განაცხადში მისი მოქმედების ვადა. საკონკურსო განაცხადები რჩება ძალაში იმ პერიოდის განმავლობაში, რომელიც მითითებულია საკონკურსო დოკუმენტაციაში, მაგრამ არანაკლებ 45 დღისა საკონკურსო განაცხადების შემცველი კონვერტების გახსნის თარიღის შემდეგ. საკონკურსო განაცხადი, რომელზეც მითითებულია უფრო ნაკლები მოქმედების ვადა, ვიდრე ეს მოთხოვნილია საკონკურსო დოკუმენტაციით, განიხილება როგორც საკონკურსო დოკუმენტაციის მოთხოვნებთან შეუსაბამო.
4.10. საკონკურსო განაცხადების მოქმედების ვადის ამოწურვამდე საკონკურსო კომისიას შეუძლია სთხოვოს პოტენციურ მიმწოდებელს დამატებით გააგრძელოს აღნიშნული ვადა კონკრეტული დროის პერიოდზე. პოტენციურ მიმწოდებელს შეუძლია უარი თქვას აღნიშნული თხოვნის დაკმაყოფილებაზე და ამასთან, იგი არ კარგავს უფლებას დაიბრუნოს თავისი საკონკურსო განაცხადის უზრუნველყოფის საშუალება ამ საკონკურსო დოკუმენტაციით განსაზღვრული წესით.
4.11. იმ შემთხვევაში, თუ საკონკურსო დოკუმენტაციით სხვა რამ არ არის გათვალისწინებული, პოტენციურ მიმწოდებელს შეუძლია შეცვალოს ან გაიხმოს თავისი საკონკურსო განაცხადი საკონკურსო განაცხადების წარდგენისათვის დადგენილი საბოლოო ვადის ამოწურვამდე. ამასთან, იგი არ კარგავს უფლებას დაიბრუნოს თავისი საკონკურსო განაცხადის უზრუნველყოფის საშუალება.
4.12. საზოგადოება უფლებამოსილია პოტენციური მიმწოდებლის წერილობითი თხოვნით ან თავისი ინიციატივით განმარტოს ან/და დააზუსტოს საკონკურსო დოკუმენტაციაში შესყიდვის პროცედურებთან და ობიექტთან დაკავშირებული ინფორმაცია, რაც ფორმდება საკონკურსო დოკუმენტაციის დამატების სახით და ეგზავნება ყველა პოტენციურ მიმწოდებელს საკვალიფიკაციო მონაცემების დამადასტურებელი დოკუმენტებისა და საკონკურსო წინადადებების მიღების ვადის დასრულებამდე არა უგვიანეს 7 კალენდარული დღისა.
5. საკონკურსო განაცხადების უზრუნველყოფა

5.1. საზოგადოება უფლებამოსილია მოითხოვოს საკონკურსო განაცხადების წარმდგენი პოტენციური მიმწოდებლებისაგან საკონკურსო განაცხადების უზრუნველყოფის საშუალებების წარდგენა.
5.2. საკონკურსო განაცხადების უზრუნველყოფის საშუალებები, მათი ფორმები, მოცულობა და სხვა ძირითადი პირობები მიეთითება  საკონკურსო დოკუმენტაციაში.
5.3. საკონკურსო განაცხადების უზრუნველყოფის საშუალებების ოდენობა განისაზღვრება პოტენციური მიმწოდებლის მიერ შეთავაზებული საქონლის (დანადგარები, მასალები და სხვა) მიწოდების, სამუშაობისა და მომსახურების მთლიანი ღირებულების 3%-ის ოდენობით.
5.4. საკონკურსო განაცხადის უზრუნველყოფის საშუალებების წარდგენა თანაბრად ვრცელდება ყველა პოტენციურ მიმწოდებელზე.
5.5. საკონკურსო განაცხადის უზრუნველყოფის საშუალებები არ უბრუნდება პოტენციურ მიმწოდებელს:
ა) თუ მან გაიხმო ან შეცვალა საკონკურსო განაცხადი საკონკურსო განაცხადების წარდგენისათვის დადგენილი საბოლოო ვადის ამოწურვის შემდეგ;
ბ) თუ საკონკურსო განაცხადის გახსნის შემდეგ პოტენციურმა მიმწოდებელმა უარი განაცხადა კონკურში მონაწილეობაზე (თავისი საკონკურსო წინადადების მოქმედების ვადის დასრულებამდე);
გ) თუ კონკურსში გამარჯვებული პოტენციური მიმწოდებელი უარს განაცხადებს შესყიდვის შესახებ ხელშეკრულების დადებაზე;
დ) თუ პოტენციური მიმწოდებელი დისკვალიფიცირებულია შესყიდვის პროცედურების დროს არაკეთილსინდისიერი ქმედების ჩადენის გამო;
ე) თუ პოტენციური მიმწოდებელი შესყიდვის შესახებ ხელშეკრულების ხელმოწერის შემდეგ არ შეიტანს აღნიშნული ხელშეკრულების შესრულების უზრუნველყოფის საშუალებას იმ ფორმით, მოცულობითა და იმ პირობებით, რაც განსაზღვრულია საკონკურსო დოკუმენტაციით;
ვ) საკონკურსო დოკუმენტაციით გათვალისწინებულ სხვა შემთხვევებში.
5.6. საკონკურსო განაცხადი უბრუნდება პოტენციურ მიმწოდებელს:
ა) საკონკურსო განაცხადის მოქმედების ვადის ამოწურვისას;
ბ) შესყიდვების პროცედურების შეწყვეტისას კონკურსის გამარჯვებულის გამოვლენის გარეშე;
გ) საკონკურსო დოკუმენტაციასთან შეუსაბამობის გამო საკონკურსო განაცხადის მიღებაზე უარის შემთხვევაში;
დ) კონკურსის გამარჯვებულად სხვა პოტენციური მიმწოდებლის გამოვლენისას;
ვ) საკონკურსო დოკუმენტაციით გათვალისწინებულ სხვა შემთხვევებში.
6. საკონკურსო განაცხადების გახსნა, განხილვა და შეფასება

6.1. საკონკურსო განაცხადების კონვერტების გახსნის დრო და ადგილი: 2014 წლის 16 ივლისი, 12:00 საათი, ქ. თბილისი, ა. მიცკევიჩის ქ. №18ა.
6.2. პოტენციური მიმწოდებელი, რომელმაც წარადგინა საკონკურსო განაცხადი, უფლებამოსილია დაესწროს საკონკურსო განაცხადების შემცველი კონვერტების გახსნას.
6.3. საკონკურსო განაცხადების შემცველი კონვერტის გახსნის დროს დამსწრე პირთათვის საკონკურსო კომისიის მდივანი აცხადებს პოტენციური მიმწოდებლების სახელწოდებას, სხვა რეკვიზიტებს, მის მიერ შემოთავაზებულ ფასსა და სხვა მონაცემებს. ამასთან, დგება ოქმი საკონკურსო განაცხადების გახსნის შესახებ, რომელსაც ხელს აწერს კომისიის თავმჯდომარე და მდივანი.
6.4. კომისიის მიერ საკონკურსო განაცხადების შეფასებამდე საზოგადოების ლოჯისტიკისა და შესყიდვების სამსახური შეისწავლის პოტენციური მიმწოდებლების საკონკურსო განაცხადებისა და საკვალიფიკაციო მოთხოვნების საკონკურსო დოკუმენტაციის დებულების მოთხოვნებთან შესაბამისობის საკითხს, პოტენციურ მიმწოდებელთა მიერ წარდგენილ საკონკურსო განაცხადებს მათი სისრულის შემოწმების, გაანგარიშებაში შეცდომების, აუცილებელი გარანტიების, დოკუმენტებზე ყველა ხელმოწერის, აგრეთვე მთლიანობაში მათი გაფორმების სისწორის დადგენის მიზნით და შესაბამის დასკვნას წარუდგენს საკონკურსო კომისიას. საზოგადოების ლოჯისტიკისა და შესყიდვების სამსახურის დასკვნა უნდა შეიცავდეს მითითებას, თუ პოტენციური მიმწოდებელი რამდენად შეესაბამება ამ საკონკურსო დოკუმენტაციით გათვალისწინებულ საკვალიფიკაციო მოთხოვნებს და რამდენად პასუხობს თითოეული საკონკურსო განაცხადი საკონკურსო დოკუმენტაციის მოთხოვნებს.
6.5. საკონკურსო კომისია არ განიხილავს საკონკურსო განაცხადს:
ა) თუ საკონკურსო განაცხადის წარმდგენი პოტენციური მიმწოდებელი არ პასუხობს საკვალიფიკაციო მოთხოვნებს;
ბ) თუ მოცემული საკონკურსო განაცხადი არ პასუხობს საკონკურსო დოკუმენტაციის მოთხოვნებს;
გ) თუ საკონკურსო განაცხადი არ არის გაფორმებული და დამოწმებული დადგენილი წესით;
დ) თუ პოტენციურმა მიმწოდებელმა არ შეიტანა საკონკურსო განაცხადის უზრუნველყოფის საშუალება იმ ფორმით, მოცულობითა და იმ პირობებით, რომელიც გათვალისწინებულია საკონკურსო დოკუმენტაციით;
ე) ამ საკონკურსო დოკუმენტაციითა და კომისიის მიერ განსაზღვრულ სხვა შემთხვევებში.
6.6. საკონკურსო კომისიის მიერ საკონკურსო განაცხადების შეფასებისას შეიძლება გამოყენებულ იქნას შემდეგი კრიტერიუმები:
ა) საკონკურსო განაცხადების ღირებულება;
ბ) საქონლის მიწოდების, სამუშაოთა შესრულების, მომსახურების გაწევის ვადები;
გ) საქონლის, სამუშაოების, მომსახურების ხარისხობრივი პარამეტრები და ფუნქციონალური მახასიათებლები;
დ) ანგარიშსწორების ფორმები და პირობები;
ე) შესყიდვის ობიექტის მიწოდების შემდეგ მის ექსპლუატაციასთან, ტექნიკურ მომსახურებასთან, რემონტთან დაკავშირებული ხარჯები და სხვა კრიტერიუმები;
ვ) კომისიის მიერ განსაზღვრული სხვა კრიტერიუმები.
6.7. საკონკურსო კომისია გადაწყვეტილებას გამარჯვებული საკონკურსო განაცხადის გამოვლენის შესახებ იღებს განაცხადით შემოთავაზებული შესყიდვის ობიექტის ყველაზე დაბალი ფასისა და ამ მუხლში მითითებული კრიტერიუმების გათვალისწინებით. ამასთან, დასაშვებია პოტენციურ მიმწოდებლებს შორის კონკურსის ჩატარება აუქციონის სახით ფასის შემცირების მიზნით.
6.8. პოტენციური მიმწოდებლების მხრიდან ნებისმიერი სახის მცდელობა, გავლენა მოახდინონ საკონკურსო კომისიის საქმიანობაზე, რაც დაკავშირებულია საკონკურსო განაცხადების განხილვასთან, შეფასებასა და შედარებასთან, კონკურსის გამარჯვებულის გამოვლენასთან, განიხილება, როგორც ასეთი პოტენციური მიმწოდებლების საკონკურსო განაცხადის უარყოფის საფუძველი.
6.9. საკონკურსო კომისია უფლებამოსილია არ განიხილოს მიღებული განაცხადები, უარი განაცხადოს გამარჯვებულის გამოვლენაზე და გამოაცხადოს კონკურსი არშემდგარად, თუ მიმწოდებელთა მიერ შეთავაზებული ფასი და შესყიდვის ობიექტის სხვა მახასიათებლები არ შეესაბამება შემსყიდველი ორგანიზაციის მოთხოვნებს.
6.10. საკონკურსო კომისია აჯამებს კონკურსის შედეგებს საკონკურსო განაცხადების შემცველი კონვერტების გახსნის თარიღიდან არა უგვიანეს 30 დღისა.
6.11. კონკურსი ითვლება არშემდგარად, თუ დადგენილ ვადაში არ იქნა წარმოდგენილი არცერთი პირის საკონკურსო განაცხადი.
6.12. კონკურსი ითვლება დასრულებულად უარყოფითი შედეგით:
ა) თუ არცერთი პირის მიერ წარდგენილი საკონკურსო განაცხადი არ შეესაბამება საზოგადოების მოთხოვნებს;
ბ) თუ წარმოდგენილ საკონკურსო განაცხადებში მითითებული ფასებიდან არცერთი არ შეესაბამება საზოგადოების ფინანსურ შესაძლებლობებს;
გ) ამ დებულებითა და კომისიის მიერ განსაზღვრულ სხვა შემთხვევებში.
6.13. არშემდგარი და უარყოფითი შედეგით დასრულებული კონკურსის, აგრეთვე ამ მუხლით გათვალისწინებულ შემთხვევაში, საზოგადოება უფლებამოსილია ჩაატაროს ახალი კონკურსი ან გამოიყენოს შესყიდვის განხორციელების სხვა საშუალება.
6.14. კონკურსის მეშვეობით შესყიდვების განხორციელებისას ფორმდება ოქმი კონკურსის შედეგების შესახებ, რომელიც მოიცავს შემდეგ ინფორმაციას:
ა) შესასყიდი საქონლის (დანადგარების, მასალების და სხვა) მიწოდებისა და სამუშაოების მოკლე აღწერილობას;
ბ) საკონკურსო განაცხადების წარმდგენი პოტენციური მიმწოდებლების სახელწოდებასა და ადგილმდებარეობას;
გ) ინფორმაციას საკონკურსო განაცხადების წარმდგენი პოტენციური მიმწოდებლების საკვალიფიკაციო მონაცემების შესახებ;
დ) პოტენციური მიმწოდებლების მიერ წარდგენილი (შეთავაზებული) ფასებისა და საკონკურსო განაცხადის სხვა ძირითადი პირობების მოკლე შინაარსს;
ე) კონკურსის გამარჯვებულის სახელწოდებასა და ადგილმდებარეობას, აგრეთვე სხვა პირობებს, რომელთა საფუძველზეც იგი გამოცხადებულია გამარჯვებულად;
ვ) კომისიის მიერ განსაზღვრულ სხვა ინფორმაციას.
6.15. ოქმში მიეთითება ვადა, რომლის განმავლობაშიც გამარჯვებულ პოტენციურ მიმწოდებელთან უნდა დაიდოს შესყიდვის შესახებ ხელშეკრულება.
6.16. ოქმს აფორმებს კომისიის მდივანი. ოქმს ხელს აწერენ კომისიის თავმჯდომარე, მდივანი და წევრები.

7. შესყიდვის შესახებ ხელშეკრულების დადება

7.1. ამ საკონკურსო დოკუმენტაციით გამოყენებით შერჩეულ (გამარჯვებულ) პოტენციურ მიმწოდებელთან იდება შესყიდვის შესახებ ხელშეკრულება საქართველოს მოქმედი კანონმდებლობის შესაბამისად.
7.2. ამ საკონკურსო დოკუმენტაციის გამოყენებით შერჩეული (გამარჯვებული) პოტენციური მიმწოდებელი, გამარჯვებულად გამოცხადების შესახებ შეტყობინებისა და შესყიდვის შესახებ ხელშეკრულების პროექტის გადაცემიდან 10 სამუშაო დღის ვადაში, ხელს აწერს მოცემულ ხელშეკრულებას ან წერილობით ატყობინებს საზოგადოებას მის ხელმოწერაზე უარის შესახებ.
7.3. თუ მიმწოდებელი გამოცხადებულია კონკურსის გამარჯვებულად და იგი ხელს არ აწერს შესყიდვის შესახებ ხელშეკრულებას ამ მუხლის 7.2. პუნქტით განსაზღვრულ ვადაში (რაც დასტურდება მის მიერ წარმოდგენილი წერილობითი შეტყობინებით), საზოგადოება უფლებამოსილია დადოს ხელშეკრულება შესყიდვის შესახებ კონკურსის სხვა მონაწილესთან, რომლის წინადადება, ამ საკონკურსო დოკუმენტაციით განსაზღვრული კრიტერიუმების გათვალისწინებით, წარმოადგენს ყველაზე უფრო ხელსაყრელს გამარჯვებულის წინადადების შემდეგ, რაც დასტურდება კონკურსის შედეგების შესახებ ოქმით.
7.4. არ დაიშვება ცვლილებების ან/და ახალი პირობების შეტანა ხელშეკრულების პროექტში ან შესყიდვის შესახებ ხელმოწერილ ხელშეკრულებაში (გარდა ფასის შემცირებისა), რამაც შესაძლებელია შეცვალოს იმ წინადადების შინაარსი, რომელიც წარმოადგენს მიმწოდებლის შერჩევის საფუძველს. დასაშვებია ცვლილებების შეტანა ხელშეკრულების პროექტში ან ხელმოწერილ ხელშეკრულებაში შესყიდვის შესახებ ფასის შემცირების ნაწილში იმ პირობით, რომ ხარისხი, მოცულობა და სხვა პირობები, რაც წარმოადგენს მიმწოდებლის შერჩევის საფუძველს, დარჩება უცვლელი.
7.5. შესყიდვის შესახებ ხელშეკრულების ხელმოწერამდე საზოგადოება უფლებამოსილია აწარმოოს მოლაპარაკებები კონკურსში გამარჯვებულ პოტენციურ მიმწოდებელთან ხელშეკრულების ფასის შემცირების თაობაზე.
7.6. იმ შემთხვევაში, თუ საქონლის, სამუშაოებისა და მომსახურების შესყიდვების შესახებ ხელშეკრულების განხორციელების პროცესში ანალოგიურ საქონელზე, სამუშაოებსა და მომსახურებაზე შემცირდა ფასები, შემსყიდველისა და მიმწოდებლის ურთიერთშეთანხმების საფუძველზე შესყიდვების შესახებ ხელშეკრულებაში შესაძლებელია შევიდეს შესაბამისი ცვლილება ფასის შემცირების თაობაზე.
7.7. შესყიდვის შესახებ ხელშეკრულება შეიძლება ითვალისწინებდეს წინასწარ ანგარიშსწორებას. წინასწარი გადახდის მექანიზმის გამოყენების შემთხვევაში, საკონკურსო დოკუმენტაციაში მითითებული უნდა იქნეს წინასწარ გადასახდელი თანხის პროცენტული ოდენობა შესყიდვის ობიექტის საერთო ღირებულებასთან მიმართებაში.
7.8. წინასწარი ანგარიშსწორების შემთხვევაში მიმწოდებელი ვალდებულია წარუდგინოს საზოგადოებას წინასწარ გადასახდელი თანხის იდენტური ოდენობის გარანტია იმ ფორმითა და მოქმედების ვადით, რომელიც შესყიდვის შესახებ ხელშეკრულებით იქნება გათვალისწინებული.

7.9. შესყიდვის შესახებ ხელშეკრულება ძალაში შედის მხარეთა უფლებამოსილი წარმომადგენლების მიერ მისი ხელმოწერის თარიღიდან.
8. შესყიდვის შესახებ ხელშეკრულების შესრულების კონტროლი
8.1. შესყიდვის შესახებ ხელშეკრულების შესრულების კონტროლს უზრუნველყოფს საზოგადოების ლოჯისტიკისა და შესყიდვების სამსახური ან/და საზოგადოების მიერ საამისოდ გამოყოფილი სხვა უფლებამოსილი პირი (პირთა ჯგუფი).

8.2. შესყიდვის შესახებ ხელშეკრულების შესრულების კონტროლის განმახორციელებელი პირის (პირთა ჯგუფის) ფუნქციებია:
ა) მიმწოდებელთან მოლაპარაკების საფუძველზე ხელშეკრულების შესრულების კონტროლის გეგმა-გრაფიკის შედგენა;
ბ) მისაწოდებელი ან/და მიწოდებული საქონლის, სამუშაოების, მომსახურების მოცულობის, ხარისხისა და მიწოდების ვადების ხელშეკრულების მოთხოვნებთან შესაბამისობის დადგენის მიზნით სათანადო კონტროლისა და ზედამხედველობის განხორციელება და მიღება-ჩაბარების აქტების გაფორმების ორგანიზება;
გ) შესყიდვის შესახებ ხელშეკრულების პირობების შესაბამისად მიმწოდებელთან ანგარიშსწორების პროცესის რეგულირება;
დ) ხელშეკრულების შესრულების მიმდინარეობის ამსახველი პერიოდული დოკუმენტაციის წარმოება;
ე) საზოგადოების მიერ განსაზღვრული სხვა ფუნქციების შესრულება.
8.3. საზოგადოების მიერ საქონლის, სამუშაოს, მომსახურების მიღება ხორციელდება მხოლოდ მიღება-ჩაბარების აქტის საფუძველზე, თუ ხელშეკრულებით სხვა რამ არ არის გათვალისწინებული.
8.4. საზოგადოება უფლებამოსილია აწარმოოს საქონლის, სამუშაოების, მომსახურების ხარისხის ინსპექტირება შესყიდვის შესახებ ხელშეკრულების შესრულების ნებისმიერ ეტაპზე, მათ შორის ნედლეულისა და მაკომპლექტებელი ნაწილების ხარისხისა და ქვე-კონტრაქტორების მიერ შესრულებული სამუშაოების (მომსახურების) ინსპექტირება.
8.5. ყველა გამოვლენილი დეფექტის ან ნაკლის აღმოფხვრასა და ხელახალ ინსპექტირებასთან დაკავშირებული ხარჯების ანაზღაურება ეკისრება მიმწოდებელს საქართველოს კანონმდებლობით დადგენილი წესით.
8.6. საქონლის, სამუშაოების, მომსახურების მიღების დამადასტურებელი დოკუმენტების (მიღება-ჩაბარების აქტის) გაფორმებამდე საზოგადოება უფლებამოსილია ჩაატაროს მიწოდებული საქონლის, შესრულებული სამუშაოების, მომსახურების საბოლოო შემოწმება (თუ ხელშეკრულებით სხვა რამ არ არის გათვალისწინებული), რომლის მიზანია მათი შესაბამისობის დადგენა საზოგადოების მოთხოვნებთან, ხელშეკრულების პირობებთან, მოწონებულ ნიმუშებთან, არსებულ სტანდარტებთან და ა.შ.
8.7. საბოლოო შემოწმების შედეგები უნდა ეცნობოს საზოგადოებას წერილობითი სახით დაწუნებული საქონლის რაოდენობის, სამუშაოების, მომსახურების ნაწილისა და წუნდების მიზეზების მითითებით.
დანართი №1

საკონკურსო განაცხადი

თარიღი: __________
ვის: შპს “ყაზტრანსგაზ-თბილისს”
ვისგან: ____________________________________________
(პოტენციური მიმწოდებლის დასახელება და მისამართი)
შევისწავლეთ რა საკონკურსო დოკუმენტაცია ყველა დანართის ჩათვლით (_____ მიუთითეთ დანართების რაოდენობა), თანახმა ვართ საკონკურსო დოკუმენტაციის შესაბამისად განვახორციელოთ __________ (მომსახურების აღწერა) გაწევა და გთავაზობთ ზემოაღნიშნულის შესრულებას შემდეგ ფასად:
ლოტი 1. __________ (ციფრებით)
__________ (სიტყვიერად) __________ (ვალუტა).
ლოტი 2. __________ (ციფრებით)
__________ (სიტყვიერად) __________ (ვალუტა).

ალტერნატივა (ალტერნატიული წინადადების წარდგენის დაშვების შემთხვევაში):
_________________________________________

(ალტერნატიული წინადადების არსი და ფასი)
ჩვენი საკონკურსო წინადადების გამარჯვების შემთხვევაში, ვიღებთ ვალდებულებას დავიწყოთ მომსახურების გაწევა _____ დღის განმავლობაში და დავასრულოთ შესყიდვის შესახებ ხელშეკრულების (შემდგომში – “ხელშეკრულება”) ძალაში შესვლიდან _____ დღის განმავლობაში (საკონკურსო დოკუმენტაციის მოთხოვნების შესაბამისად აქ შეიძლება ჩაიწეროს მომსახურების გაწევის გრაფიკი ან დაწყება-დასრულების კონკრეტული თარიღი).
საკონკურსო დოკუმენტაციის მოთხოვნათა შესაბამისად ჩვენი საკონკურსო წინადადება უზრუნვეყოფილია გარანტიით (ამ მექანიზმის გამოყენების შემთხვევაში).
ჩვენი საკონკურსო წინადადების გამარჯვების შემთხვევაში, ხელშეკრულების შესრულების უზრუნველსაყოფად ჩვენს მიერ წარმოდგენილი იქნება _________________ შემდეგ თანხაზე:
_________________________________

(საბანკო გარანტია, დაზღვევა ან სხვა)
_________________________________*
(ციფრობრივად, სიტყვიერად, ვალუტის მითითებით)

წინამდებარე საკონკურსო წინადადება ძალაშია _____ დღის განმავლობაში, დაწყებული შემდეგი თარიღიდან: ____________.

________________________________________________________________

* ეს აბზაცი ჩაიდება ხელშეკრულების შესრულების უზრუნველყოფის მექანიზმის გამოყენების შემთხვევაში.
საკონკურსო წინადადებას თან ახლავს შემდეგი დანართები (გვერდების რაოდენობის მითითებით):* 

1.

2.

3. ...
___________             ____________
(ხელმოწერა)           (თანამდებობა)

______________________________________

(პოტენციური მიმწოდებლის დასახელება)
______________________________________

* საკონკურსო დოკუმენტაციაში მოთხოვნილი სხვა ინფორმაცია, მასალები, ცნობები, მომსახურების გაწევის მეთოდები, გრაფიკი და ხარჯთაღრიცხვა (საჭიროებისამებრ - ნახაზები, სქემები და ა.შ.).
